
Nd. . 767. Wumvarp

til laga um lækningaleyfi.

(Eftir 2. umr. í Nd.).

1. gr.
Rétt til að fást við lækningar, aðrar en smáskamtalækningar, hafa hér á 

landi þeir einir, er staðist hafa próf í læknaskólanum i Reykjavík eöa háskóla 
íslands.

- Þó mega þeir læknar, er próf hafa tekið, eigi gera sér að atvinnu að 
hjálpa konum i barnsnauð, fyr en þeir hafa lokið námsskeiöi í fæðingarhúsi.



2. gr.
Ráðherra getur veitt mönnum, er eigi hafa staðist þaú próf, sem nefnd 

eru i 1. gr., ótakmarkað eða takmarkað lækningaleyfi, ef þeir sanna, að þeir 
hafi næga kunnáttu og landlæknir mælir með leyfisveitingunni.

3. gr.
Allir þeir, er hafa lækningaleyfi, skulu háðir eftirliti landlæknis. Ber 

landlækni að gæta þess, að þeir haldi öll ákvæöi í heilbrigðislöggjöf landsins, og 
má hann heimta af þeim þær sjúkdómsskýrslur, er hann telur nauðsynlegar, þótt 
þeir hafi ekkert embætti á hendi.

, 4. gr.
Ef landlaéknir veröur þess var, að einhver læknir vanrækir læknisskyldur 

sínar, gerir sig sekan í einhverri óhæfu, er við kemur lækningastarfi hans, eða 
breytir út af fyrirmælum heilbrigðislaga landsins, þá skal hann áminna þann 
lækni um að bæta hegðun sina.

Nú er lækni veitt áminning og kemur ekki að haldi, og má þá landlæknir 
svifta hann lækningaleyfi til bráðabirgða, eða banna honum að hafa lækningar 
um hönd, en skýra skal hann jafnframt stjórnarráðinu frá öllum málavöxtum, 
og sker það úr málinu, en læknir getur þó skotið þeim úrskurði til dómstólanna.

Ákvæði þessarar greinar ná einnig til smáskamtalækna.

5. gr.
Ef einhver sá, er hefir takmarkað lækningaleyfi, samkvæmt2. gr., tekst á 

hendur lækningu á öðrum sjúkdómum en þeim, sem honum er leyft að fást við, 
eða beitir öörum lækningaaðferðum en þeim, sem hann hefir leyfi til að iðka, og 
veröur hann uppvís að því, að hafa gert sjúklingi mein, þá skal hann sæta sekt- 
um, eða fangelsi og hafa fyrirgert lækningaleyfi sínu.

6. gr.
Ef einhver sá; er hefir ekkert lækningaleyfi, tekur sjúklinga til meðferðar, 

gerir lækningar sér að atvinnu, kallar sig lækni eða notar lyf, sem lyfsalar mega 
ekki selja án lyfseðils, eða flakkar til þess sveit úr sveit, þá skal hann sæta sekt- 
ura eða fangelsi.

Þó skal þeim mönnum, er fást við smáskamtalækningar, heimilt að kalla 
sig smáskamtalækna.

Ef einhver, sem hefir ekki ótakmarkað lækningaleyfi, eöa að eins fæst við 
smáskamtalækningar, sbr. 1. og 2. gr., tekur til meðferðar sjúkling með næmum 
sjúkdóm, sem lög skipa varnir við, varðar sektum eða fangelsi.

7. gr.
Þær hegningar, sem ákveðnar eru í þessum lögum, koma ekki til greina, 

ef brotið er þannig vaxið, að harðari refsing liggur við i öörum lögum.

8. gr.
Lðg 29. febrúar 1884, er breyta tilskipun 5. sept. 1794, og sú tilskipun, 

eru úr gildi numin.


